
S alti Wittnauerlied

2.   Stohn i uf em Homberg obe, schau hinab ins Tal:
      Muess mer it die Schöpfig lobe? S isch e Gottesgab!
      Es tuet it nur de Hunger stille, es tuet is au de Beutel fülle.
      Puur, du hesch de beschti Schick, drum bisch du so dick.
      (Refr.)  ... drum bisch du so dick.

3.  Chnabe het's i eusem Dorf, schöner nützti nüüt.
     I säg es uf mis Ehrewort, es simer liebi Lüt.
     Bäggli hei si rot wie Rose und e Stimm wie Musigdose. 
     Isch denn eine wüescht debi; jo, de git mer dri.
     (Refr.)  ... jo, de git mer dri.

4.  Summers Zite schaffe sie, bis's i de Glieder chracht. 
     Am Morge früeh, wenn's Bätzyt lütet und de Mond no lacht,
     gseht mer Chnabe uf der Matte und dur d Made Mäder watte
     und bis znacht, do schaffe s so und si denn no froh.
     (Refr.)  ... und si denn no froh.

5.  Ruckt emol de Winter aa, schtützt mer ghörig ii,
     rüeft no ineme Nochbersmaa und schänkt es Gläsli ii.
     De verzellt es luschtigs Gschpässli 
                                              und chlopft au derzue es Jässli,
     seit zum Nochber: «Zieh's bald ii, aber denn scho glii.»
     (Refr.)  ... «Aber denn scho glii.»

6.  Säget jetz, was fehlt is no? So wei mer zfriede si.
     Gäld und Guet, das heimer jo, Wiib und schöni Chind.
     Hunger müemer au it liide, darum weimer z Wittnau bliibe:
     Maa und Frau, si läbe hoch, Wittnau lebe hoch!
     (Refr.)  ... Wittnau lebe hoch!


